
	1.
	Երևանի քաղաքապետարան
12.08.2016թ. 

N 01/7-47189h
Երևանի քաղաքապետարան
16.08.2016թ. 

N 01/7-48944h

Երևանի քաղաքապետարան
06.09.2016թ. 

N 01/7-51626Հ

	<<ՀՀ կառավարության 2009 թվականի հունիսի 26-ի N 728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N 792-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ առաջարկում ենք ՀՀ կառավարության 2009 թվականի հունիսի 26-ի N 792-Ն որոշման 6-րդ բաժնից հանել Երևան քաղաքում քաղաքաշինական գործողության հատուկ կարգավորման ընթացքում ՀՀ քաղաքաշինության նախարարության և ՀՀ տարածքային կառավարման և զարգացման նախարարության 
  հետ գործընթացները համաձայնեցնելու 

  կամ համատեղ իրականացնելու իրավակարգավորումները:
<<ՀՀ կառավարության 2009 թվականի հունիսի 26-ի N 728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N 792-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյա դիրքորոշում հայտնվել է 12.08.2016թ. թիվ 01/07-47189հ գրությամբ:

Միաժամանակ, առաջարկում ենք ՀՀ կառավարության 26,06,2009թ. N792-Ն որոշման 6-րդ բաժնում կամ որոշման նախագծի հավելվածի 9-րդ բաժնում ամրագրել դրույթ այն մասին, որ Երևան քաղաքում քաղաքաշինական գործունեության հատուկ կարգավորման օբյեկտների տարածքների առաջադրման և առանձնացման առաջարկությունները սահմանված կարգով ՀՀ կառավարության քննարկման ներկայացնելու լիազորությունը վերապահվում է Երևանի քաղաքապետին:
<<ՀՀ կառավարության 2009 թվականի հունիսի 26-ի N 728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N 792-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյա ներկայացված առաջարկությունները բխում են Երևան քաղաքի առանձնահատկություններից, ինչը ամրագրված է <<Երևան քաղաքում տեղական ինքնակառավարման մասին>> ՀՀ օրենքում:
	Ընդունվել է մասնակի:

	IX գլուխը խմբագրվել է:
Համաձայն «Քաղաքաշինության մասին» ՀՀ օրենքի  10.1-րդ հոդվածի «ե» կետով սահմանված դրույթի՝ ՀՀ քաղաքաշինության նախարարությունը, որպես բնագավառի կառավարման պետական լիազորված մարմին, մշակում և ՀՀ կառավարության քննարկմանն է ներկայացնում քաղաքաշինական գործունեության հատուկ կարգավորման օբյեկտների առանձնացման և դրանց գործունեության կարգի վերաբերյալ առաջարկություններ:
Մինչդեռ քաղաքաշինական գործունեության բարձրարժեք կառուցապատման միջավայրի ստեղծման ու զարգացման նկատառումներից ելնելով քաղաքաշինական գործունեության հատուկ կարգավորումը կարող է իրականացվել հատուկ քաղաքաշինական նորմերի ու կանոնների, քաղաքաշինական փաստաթղթերի մշակման, համաձայնեցման և հաստատման, ինչպես նաև քաղաքաշինական գործունեության հատուկ կարգեր սահմանելու միջոցով:
 

	2.
	ՀՀ բնապահպանության նախարարություն
2016-08-24 

1/04.3/11736-16
	ՀՀ բնապահպանության նախարարությունը <<ՀՀ կառավարության 2009 թվականի հունիսի 26-ի N728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N792-Ն որոշման մեջ փոփոխություն կատարելու մասին>>  ՀՀ կառավարության որոշման նախագծի վերաբերյալ ունի հետևյալ առաջարկությունները.

1. Հաշվի առնելով այն հանգամանքը, որ նախագծից հստակ պարզ չէ, թե որ փուլում է իրականացվում շրջակա միջավայրի վրա ազդեցության գնահատումն ու փորձաքննությունն, ուստի անհրաժեշտ է նախ հստակեցնել  փուլը  և նախագծում ամրագրել հետևյալ բովանդակությամբ  դրույթ. <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքով (այսուհետ՝ Օրենք) սահմանված դեպքերում հետագա գործառույթներն իրականացվում են Օրենքով սահմանված կարգով  և ժամկետներում:>>,

2. Կարգի 49-րդ կետը խմբագրել հաշվի առնելով, որ եթե առկա է շրջակա միջավայրի վրա ազդեցության փորձաքննական բացասական եզրակացություն, գործընթացները դադարեցվում են անկախ կառուցապատման ներդրումային ծրագրերի համակարգման խորհրդի ընդունած որոշումից: Օրենքը  փորձաքննական եզրակացության վերանայում չի նախատեսում,

3. Կարգի 55-րդ կետում <<N 660 որոշմամբ>> բառերից հետո լրացնել <<և ՀՀ կառավարության 2014 թվականի նոյեմբերի 19-ի <<Հանրային ծանուցման և քննարկումների իրականացման կարգը սահմանելու մասին>> N 1325-Ն որոշմամբ>> բառերով,

4. Կարգի 59-րդ կետը  լրացնել հետևյալ բովանդակությամբ նոր ենթակետով՝ <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքով սահմանված դեպքերում <<Շրջակա միջավայրի վրա ազդեցության գնահատման հաշվետվություն>> և  Օրենքով սահմանված այլ փաստաթղթեր>>:
	Ընդունվել է մասնակի:


	Նախագծի 24-րդ կետը խմբագրվել է:

 Նախագծի 9-րդ և 10-րդ կետերով սահմանված դրույթների համաձայն` հատուկ կարգավորման օբյեկտներում կառուցապատման նպատակով քաղաքաշինական գործունեությունն իրականացվում է համայնքի գլխավոր հատակագծով և գոտևորման նախագծով սահմանված հողի նպատակային ու գործառնական նշանակությանը, կառուցապատման (ծավալատարածական) չափորոշիչներին համապատասխան:

Ընդ որում, նշված փաստաթղթերը «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի, ՀՀ կառավարության 2011 թվականի դեկտեմբերի 29-ի N 1920-Ն որոշման պահանջներին համպատասխան, արդեն իսկ, ունեն շրջակա միջավայրի վրա ազդեցության փորձաքննական դրական եզրակացություն:
Սույն Նախագծի 53-րդ կետով սահմանված ճարտարապետաշինարա-րական նախագծի  մշակման համար «Գնումների մասին» ՀՀ օրենքով սահմանված կարգով՝ վերջնական հրավերի արդյունքում ընտրված, նախագծային աշխատանքներ իրականացնող քաղաքաշինական փաստաթղթերի մշակման համապատասխան լիցենզիա ունեցող կապալառուի կողմից նախագծային աշխատանքների ավարտից հետո, 
«Շրջակա միջավայրի վրա ազդեցության գնահատման և փորձաքննության մասին» ՀՀ օրենքով սահմանված կարգով  և ժամկետներում,նախագծային փաստաթղթերը  կարող է ենթարկվել համապատասխան փորձաքննության, որի մասին նշված է Նախագծի 66-րդ կետով:


	  3.
	ՀՀ Տավուշի մարզպետարան
2016-08-25

01/16.2/3316-16
	ՀՀ կառավարության «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» ՀՀ օրենքով սահմանված Դիլիջան համայնքում քաղաքաշինական գործունեության հատուկ կարգավորման  գոտի առանձնացնելու վերաբերյալ առաջարկում եմ.

Դիլիջան համայնքի քաղաքաշինության գործունեության հատուկ կարգավորման գոտու մեջ ներառել Դիլիջան համայնքի վարչական սահմաններում ընդգրկված Դիլիջան ազգային պարկի ամբողջ ռեկրեացիոն գոտին, որը նախատեսված է տրամադրել կառուցապատման նպատակներով, ինչպես նաև Դիլիջանի բնակավայրի կից հատակագծով առանձնացված  գոտիները: Առանձնացված գոտու մեջ ընդգրկած է քաղաքի քաղաքաշինական ,,դիմագծի,, համար ըստ մեզ առավել կարևոր նշանակություն ունեցող հատվածները, գլխավոր հատակագծով նախատեսված նոր զարգացող բնակելի թաղամասերը և հանգստի նշանակության գոտիները,քաղաքի կենտրոնական հատվածը: Քաղաքի ծայրամասային թաղամասերը՝ ,,Շամախյան,, , Կաղնի խաչ,, ,,Թախտա,, , Ջրհողեր,,  ըստ մեզ՝ նպատակահարմար չէ ներառել քաղաքաշինական գործունեության հատուկ կարգավորման գոտու մեջ,քանի որ վերջիններս նոր քաղաքաշինական էական զարգացումներ առաջիկայում չեն ունենալու:Փոխարենը կարևոր եմ համարում Համայնքի վարչական սահմաններում գտնվող Դիլիջան ազգային պարկի ռեկրեացիոն գոտին,որը Հայաստանի Հանրապետության գործող օրենսդրությամբ կարելի է տրամադրել կառուցապատման նպատակներով:


	Չի ընդունվել
	«Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» ՀՀ օրենքի 9-րդ հոդվածի 1-ին մասի համաձայն Դիլիջան քաղաքային բնակավայրը համարվում է քաղաքաշինական գործունեության հատուկ կարգավորման օբյեկտ իսկ նույն օրենքի 3-րդ հոդվածի 1-ին մասի 3-րդ կետի համաձայն «Դիլիջան» ազգային պարկի տարածքը սահմանված է որպես հարակից տարածք: 


ՀՀ ԿԱ քաղաքաշինության 

պետական  կոմիտեի նախագահ                 Նարեկ Սարգսյան
